
¿Chumgelu müley ñi wenuntugeael azfelen 
kimeltuwün mew?

Fewla txemküleyem ta pu püchikeche, kechu txipantu amulnieyem, ñi 
müllo konkülekey fillke zugu, ñi kümelkaleael ñi az felen kanantü.
Fey mew, pu txemche, müley ñi küme zapiael ñi az felen ñi pu 
püchikeche.
Pu püchikeche ñi azfelen, kelluntukukey ñi zoy kimtukuael fillke zugu. 
Gelay kimtukun genole küme az felen. 
Pu püchikeche kimtukukeygün, küme azfeleyem, aukantuyem, 
ayiwküleyem. Fey mew, pu püchikeche müley ñi nieael, fül pu txemche, 
poyeatew, yamaetew, kelluatew, ka zuamaetew, fill azfelele, (ayiwkülele, 
llazkülele, llikalele, illkulele).

Reñma mew ta wüne kimeltugekey  ñi az felen ta pu püchikeche. 
Choyügeyem müten ti pu püchikeche ñi chaw, ñi ñuke, ka pu genkülelu, 
kimeltukey kizu ñi zugun mew, ñi az felen mew. Pu püchikeche 
inakintukeygün, ñi chumken pu txemche, fey mew müley ñi allkütugeael.
Pu reñma müley ñi kimeltuael poyen mew ka ayiwün mew.
 

Femgechi ta txepekey pu püchikeche ñi az felen, chew ñi 
poyegekemüm, ka chew ñi zuamgekemüm, fey kimtukukigün fillke 
zugu, fey küme felekigün, zoy falintuwkigün ka falintutukey ñi pu che. 

¿Chumgechi kelluntukugeafuy ñi az felen ta 
pu püchikeche? 

Pu txemche zoy feypikey ñi az felen egün. Welu pu püchikeche 
kimfalkey ñi az felen, ñi chumgechi miawken ka ñi aukantun mew.

Fey mew tüfachi weza kutxan akulu, kom che ta müte 
kümelkalewelay, pu püchikeche kimfaluafuy ñi az felen, illkun mew, 
güman mew, ka kiñeke mew wülliñmawtukegün, fochiztukeygün ñi 
chupete, zoy inafül txemche mew mületukeygün.

Fey mew pu püchikeche müley ñi kellugeael ñi az felen mew, müley ñi 
kellugeael, poyen mew, ñi feypiael ñi chumlen, müley ñi elugeael fillke 
küzaw, azentuael, güpüyael, aukantuael. 

Kelluntukuael ta reñma fillke zugu mew

Así me siento 

Zapiafiyiñ pu püchikeche 
ñi az felen Femgechi feleken 

Ka femgechi zuguken

Zapiafiyiñ pu püchikeche 
ñi az felen Femgechi feleken 

Ka femgechi zuguken

Wiñotule egün ñi chillkatuwe mew, kimfalayay chema az ta nieay ta 
pu püchikeche, fentxeñma am mületulu ñi ruka mew egün. Kiñeke ta 
pilalyay ñi wiñotuael chilkatuwe mew, ka kiñeke ta llazküleaygün. Fey 
ka kiñeke ta llazküleaygün ñi petu wiñonun chillkatuwe mew. 

Fey tüfachi azentuwün mew, pu reñma müley ñi küme kelluntukuae-
fiel ñi pu püchikeche ñi az felen mew. 

Müley tami rumel allkütuafiel tami pu püchikeche. aunque 
Pichiñma rewall mülelmi tami püchi wentxu kam püchi zomo 
egu, nünielayaymi celular ka chem pañilwe rume. Ka 
illkutufemkelayafimi, ñi az felen mew, müley tami üytuafiel ñi 
az felen “llazküleymi ka küpa gümaymi, gümage müten” 
zuguge pimekelayafimi, ka zuam rume entu ti püchiche, eymi 
müley tami pülleleael, fey küme zuamküleay.

Pepikaniefimi ka nütxamkanieafimi ñi chumleael ta wiñotule 
chilkatuwe  mew. Nütxamkayafimi, chem ñi zewmapuael, ñi 
chumrupaleael antü mew. Ka feypinieafimi fill nag antü tamu 
txawuael, müley tami nieael kiñe rume chalin ka chalitun. Azno 
petu wiñonuale chilkatuwe mew, fey ñchi feypiniafimi 
wiñotuaymün ruka mew tamün kom kümelkaleael.  

Ayiwkülen feypinieafimi ñi wiñotuael chilkatuwe mew. 
Ayiwün mew feypiniafimi, ñi we kimün kimtukupuael 
chilkatuwe mew, ka fey ñi aukantumeael. Illkutufemkelayafimi 
azno welulkale ñi kimtukun mew.

Kelluntukuafimi, poyen mew ka pagko mew. Leliniekeafimi 
zugufilmi, chekozkunuwkeaymi zuguafilmi, zoy püchichegele, 
metakeafimi, ka ülkatukeafimi, femgechi ta küme feleay.
Ka fey pu txemche, pu genegelu müley ñi küme az feleael, fey 
kom inakintukey ta pu püchikeche. Azno mülele kiñe txemche 
llikalele, feyti chi püchiche ka llikaleay.
 

¡Pepilfalay! Allkütukeaymi. Fente kom küme txipalayay ñi 
küme kelluntukuael pu püchikeche ñi az felen. Welu, eymi 
wüne müley tami küme az feleael. Küpa kintulmi kellu, 
amuaymi jardín infantil mew kam fonoinfancia de fundación 
integra (800200828) kam www.fonoinfancia.cl) fey mew 
kellugeaymi.

Chumgechi müley ñi kelluntukugeael 
ta pu reñma pu püchikeche ñi az felen

